ARRANCA UNHA CAMPANA DE CROWFUNDING PARA CREAR UNHA
FRONTE XURIDICA DE CONSERVACION DA CORDILLEIRA CANTABRICA
ANTE OS MACROPROXECTOS EOLICOS

No Dia da Terra 2021, seis organizacions ecoloxistas con ampla implantaciéon na
cornixa cantdbrica unen as suas forzas para emprender, co soporte dunha campana de
doazéns, un fondo xuridico co que impulsar accion legais para evitar a destrucion das
montainas cantabricas ante a enxurrada de proxectos edlicos a grande escala.

As entidades impulsoras do proxecto son a Asociacion para a Defensa Ecoldxica de Galiza
(ADEGA), a Sociedade Galega de Ornitoloxia, a Plataforma para la Defensa de la
Cordillera Cantabrica, a Plataforma para la Defensa de los Valles Pasiegos, a Plataforma
Bierzo Aire Limpio, e a Mesa Edlica de Las Merindades de Burgos.

O proxecto, que leva por titulo Fondo para a Defensa Xuridica da Cordilleira Cantabrica,
conta coa participacién dun destacado grupo de xuristas: Maria Angeles Lépez Lax, Olga
Alvarez Garcia, Victor Alvarez Bayén, Antonio Ruiz Salgado, Maria Luz Ruiz Sinde,
Fernando Adolfo de Abel Vilela. Todos e todas con experiencia en dereito ambiental e
urbanistico e, a maioria, membros da Rede de Avogadas e Avogados para a Defensa
Ambiental (RADA).

Sera a plataforma migranodearena (https://www.migranodearena.org/reto/fondo-
para-la-defensa-de-la-cordillera-cantabrica), portal lider en crowfunding de doazéns, a
gue acolla esta campafiia que se marcou como obxectivo econdmico acadar os 40.500
euros, dos cales case un 80% estara destinado a accidns xuridicas impulsadas polas
entidades promotoras, a apoios legais e técnicos a outras entidades e a construir un
portal web libre e gratuito con acceso a asesoramento. O Fondo para a Defensa Xuridica
da Cordilleira Cantabrica pretende recoller, atender e apoiar as sensibilidades das
numerosas iniciativas locais xurdidas nos ultimos meses, desde as montafias galegas
orientais ata o norte burgalés, desde o occidente asturiano aos vales pasiegos, desde O
Bierzo ata as montafias leonesas e palentinas.

As entidades promotoras da iniciativa destacan o seu compromiso coas enerxias
renovabeis -principalmente, a pequena escala, baseadas no autoconsumo ou na
proximidade aos grandes polos de uso enerxético-, se ben apuntan a actual falta de
planificacion e ordenacién territorial e & nula sensibilidade ambiental que amosan

moitos dos proxectos en tramitacion no norte do Estado espaiol, con iniciativa en
contornas de enorme interese medioambiental e paisaxistico.

Por iso, con este proxecto centraran os seus esforzos xuridicos en analizar os defectos
en proxectos e nas normas sobre as que deben pivotar os mesmos, na falta de
zonificaciéns vinculantes que contemplen a exclusién de grandes proxectos das areas
con alto grao de biodiversidade, xeodiversidade e valor paisaxistico.

A situacion que se estd a producir nos ultimos meses, cun aluvion de proxectos en Galiza,
Asturias, Cantabria e as provincias de Zamora, Ledn, Palencia e Burgos, resulta moi
preocupante ante un panorama normativo no que destaca a aprobacién hai poucas
semana do PNIEC (Plan Nacional Integrado de Enerxia e Clima, publicado no BOE en data
31/03/2021) ou o actual estado de tramitacion da Lei de Cambio Climatico no Senado.
Mentres estes dous piares basicos estan por desenvolver, estanse a tramitar ducias de
proxectos.

As seis entidades impulsoras contan cunha dilatada experiencia en accidéns de defensa
do medio ambiente e da biodiversidade no norte do Estado e mostran con este proxecto
0 seu compromiso pola proteccién dun territorio que sufriu como poucos os efectos da
carbonizacion (minaria e centrais térmicas), os aproveitamentos hidraulicos (grandes
encoros) e outras explotacion (louseiras, canteiras, biomasa...) que deixaron atras graves
feridas nestas montafias. Sen esquecer que xa son mais de 6.000 os aeroxeradores
activos desde La Rioja ata Fisterra.

www.fdjcc.org

CONTACTOS ENTIDADES PARTICIPANTES PARA MEDIOS DE COMUNICACION

Belén Rodriguez — ADEGA 637994500
Ernesto Diaz - Plataforma para la Defensa de la Cordillera Cantabrica 676 05 54 05
Luis Fernandez - Bierzo Aire Limpio 651 89 65 14
Aitor Lobato - Plataforma para la Defensa de los Valles Pasiegos 659 65 45 35

Juan Angel de la Torre - Mesa Edlica de Las Merindades de Burgos 646 30 32 02

